A PROTECCION ARQUEOLOXICA

A Lei 5/2016 do Patrimonio Cultural de Galicia, no seu artigo 35. Proteccion do Patrimonio
Cultural no planeamento urbanistico, fai referencia a que “os instrumentos de planeamento
urbanistico incluiran necesariamente no seu catalogo todos os bens inmobles do patrimonio
cultural, tanto os inscritos no Rexistro de Bens de Interese Cultural de Galicia como no
Catélogo do Patrimonio Cultural de Galicia situados no ambito territorial que desenvolvan,
no momento da aprobacion inicial da figura de planeamento, como aqueles que indique
motivadamente a consellaria competente en materia de patrimonio cultural ou a entidade
local correspondente, estean ou non incorporados no censo’.

Neste senso, o vixente Plan Xeral de Ordenacién Municipal recolle no seu catalogo de
proteccion o xacemento arqueoldxico do Castro de Carifio como elemento A-2.

A Punta do Castro de Carifio, pertence a parroquia de San Bartolomé de Carifio; € un castro
costeiro situado sobre o peirao de Carino. Accédese a superficie conservada do xacemento
dende a rua do Castro.

Dadas as modificacions que experimentou ao urbanizarse seria dificil imaxinar a sua
configuracién orixinal, pero documentacion fotografica anterior ao momento da sua
alteracion permitenos asegurar que o xacemento estaba rodeado por unha dobre muralla en
todo o seu perimetro; a defensa mais externa caia en pronunciado talude sobre a praia do
peirao; completaba o sistema defensivo cun foxo, apreciandose ainda restos do mesmo cara
o leste e oeste.

